Mallorca

Sicherlich hat sich de e oder de anner vun eich schunmol die Frog gestellt

Was mache die Straußbuwe iwwer es Johr so mit Ihrem Geld.

Dun die alles spare fer die Kerb?

Ich glab das wer e bische herb.

Aus dem Grund kommt jetzt zu Bericht

Folgendi kleeni Geschicht:

Im Juli sinn drei vun denne Straußbuwe-Brieder uffgebroch

Zu ener Bildungsres so Mitte iwwers Summerloch

No Mallorca, denn do kann mer lerne was ma noch nett wees

Unn außerdem is dort a schen heeß

De Urlaub mo noch schnell vun de Mamme vun em Kumpel vorfinanziert

So lebt es sich dann ganz ungeniert.

Bei der Bildungsres wurd dann unner annerem der Versuch gemacht

Wieviel ma trinke muß in ener Nacht

Um anschließend sei Hotel nimmi zu finne

Vun derer Disco im Ort nett weit hinne.

In mehrere Absteige hann se es dann versucht

Die Nachtportiers hann schunn geflucht

Wie lang se dann do rum geirrt sinn

Bis se endlich ware im richtische Hotel drinn

Kann ma nimmi mit Sicherheit sahn

Ah wenn mer noch so man.

Am nächste Da Versuch Nummer zwä:

Man nehme e Kerl mit weißem Bauch unn weise Bä

Denne leet mer in die Sunn un loßt ne schlofe

In dem tierisch warme Glutofe.

Dann kann mer beobachte wie er ganz langsam immer roter werd

Bis er dann plärrt:

Scheiße ich hann mich total verbrennt

Warum bin ich bloß ingepennt

Der Kerl sah aus wie e Krebs, nur ohne die Zange

Total verbrannt, jetzt sollt es ihm eigentlich lange.

Awwer ne, ma muß jo a noch fußballspiele

Zum Glück im Sand unn nett uff Diele

Wenn ma es nett kann sollt ma kä Seitfallrückzieher mache

Das sah aus, sehr zum lache.

Hinnerher ä paar bludische Knie

Sowas hann de Spanier noch nett gesieh.

Außer sich fortzubilde wollt mer halt ah e bische Bewegung hann

Awwer ihr Leit denke immer dran

Es gibt immer e Kameradeschwein das alles verrot

Fer ä bische Kerwegeld un e Scheibche Brot.

Deshalb fahrn im Urlaub aleen irgendwo hin, wo eich kenner kennt

Unn mer sich nett uffem Weg von de Disco ins Hotel verrennt.

Die Musik spielt jetzt das Spanische Volkslied: „Mit allen Mann am Ballermann“.

Was ma uff Mallorca doch alles lerne kann.

